
Somanatha Lingarchana Upadeshah by Atri

(ಶಿವಗೌರೀಸಂವಾದೇ)
ಅತ್ರಿಃ -
ಶ್ರೃಣುಷ್ವ ಮೇ ವಚೋ ರಾಜನ್ಪುನರಾಪ್ಯಾಯಯಿಷ್ಯಸಿ .

ಶರಣಂ ಗಚ್ಛ ದೇವೇಶಂ ತಪಸಾ ಶಿವಪೂಜಯಾ .. 1..

ಮುನಿಭಿಃ ಪ್ರಣತಂ ಲಿಂಗಂ ಸೌರಾಷ್ಟ್ರೇ ಸಂಸ್ಥಿತಂ ಶಶಿನ್ .

ಸೋಮನಾಥಾಭಿಧಂ ಲಿಂಗಂ ಪಯೋಷ್ಣೀತೀರಸಂಸ್ಥಿತಂ .. 2..

ಬ್ರಹ್ಮವಿಷ್ಣ್ವಾದಿಭಿರ್ದೇವೈಃ ಸೇವಿತಂ ಸರ್ವಕಾಮದಂ .

ತಸ್ಮಿನ್ಲಿಂಗೇ ಮಹಾದೇವೋ ನಿವಸತ್ಯಂಬಿಕಾಸಖಃ .. 3..
ಇತ್ಯತ್ರಿವಚಸಾ ಸೋಮೋ ಜ್ಞಾತ್ವಾ ಗತ್ವಾ ಮಹೇಶ್ವರಂ .

ಸ್ನಾತ್ವಾ ನತ್ವಾ ಮಹಾದೇವಂ ಪಯೋಷ್ಣ್ಯಾಂ ಧೂತಕಿಲ್ಬಿಷಃ .. 4..
ಭಸ್ಮನೋದ್ಧೂಲ್ಯ ಸರ್ವಾಂಗಂ ತತಾಪ ಪರಮಂ ತಪಃ .
ಶಿವಲಿಂಗಾರ್ಚನರತಃ ಪಂಚಾಕ್ಷರಪರಾಯಣಃ .. 5..
ಭಸ್ಮಸ್ಥಂಡಿಲಸಂಸ್ಥಶ್ಚ ರುದ್ರಮಾವರ್ತಯನ್ ಸದಾ .

ಶುಶ್ರೂಷಂತ್ಯಾ ಚ ರೋಹಿಣ್ಯಾ ಕಂದಪುಷ್ಪಫಲಾದಿಭಿಃ .. 6..
ಅತಿಷ್ಠತ್ಸ ತದಾ ಮೌನೀ ದಶವರ್ಷಾಣ್ಯಥಾಂಬಿಕೇ .

ತಪಸ್ಯತೋಽಥ ಸೋಮಸ್ಯ ಶಕ್ತಿರಾಸೀಚ್ಛಿವಾಜ್ಞಯಾ .. 7..

ಸೋಮನಾಥಮಹಾಲಿಂಗಂ ಬಿಲ್ವಪತ್ರೈಃ ಸಮರ್ಚಯನ್ .

ತ್ರಿಕಾಲಮಪ್ರಮಾದೇನ ಸೋಮಾರ್ಧಕೃತಶೇಖರಂ .. 8..

ಏವಂ ಸಂವಸತಸ್ತಸ್ಯ ಸೋಮಃ ಸೋಮಾಯ ತೋಷಿತಃ .
ಸೋಮನಾಥಾಹ್ವಯಾಲ್ಲಿಂಗಾತ್ ತಸ್ಮೈ ಪ್ರಾದುರಭೂಚ್ಛಿವಃ .. 9..
ಗಂಗಾಚಂದ್ರಕಲಾಮೈಲಿರ್ಮಹೋಕ್ಷವರವಾಹನಃ .
ಉಮಾಸಂಶ್ಲಿಷ್ಟವಾಮಾಂಗೋ ಗಣವೃಂದನಿಷೇವಿತಃ .. 10..
ಬ್ರಹ್ಮವಿಷ್ಣ್ವಾದಿಭಿರ್ದೇವೈಮಂಹೇಂದ್ರಾದ್ಯೈಃ ಸುರೋತ್ತಮೈಃ .
ಕುಮಾರಗಣನಾಥೈಶ್ಚ ಮಯಾ ಚ ಪರಿಸೇವಿತಃ .. 11..
ಗಜಗರುಡಾಖುಮಯೂರಹಂಸಯಾನೈಃ ಸುರವರ್ಯೈರನುಯಾಯಿಭಿಃ
ಪೃಷ್ಠತೋಽಗ್ರೇ .

ರಾಜತಾದ್ರಿನಿಭಪ್ರಭಾವಿಭಾವಿತಾಂಗಂ ವೃಷಭಂ ಕೇಸರಿಯಾನಯಾನುಯಾತಃ ..

12..

ಅಧಿರುಹ್ಯಾಮರಚಾಮರೌಘವಾತೈರ್ವ್ಯಜನೈಃ ಛತ್ರಗಣೈರ್ವಿಶೋಭಿತಾಂಗ .

ಪರಶುವರಕುರಂಗಬಾಲಪಾಣಿರ್ಭಗವಾನಾವಿರಭೂತ್ ತದಾ ಮಹೇಶಃ .. 13..
–

ಈಶ್ವರಃ -
ತಥಾಽಽಗತಂ ಮಹಾದೇವಂ ದೃಷ್ಟ್ವಾ ಹೃಷ್ಟತನೂರುಹಃ .
ಪ್ರಣಮ್ಯ ಸೋಮಃ ಸಾಷ್ಟಾಂಗಮಷ್ಟಮೂರ್ತಿಂ ಕೃಪಾಕರಂ .. 14..

ತುಷ್ಟಾವ ಪ್ರಾಂಜಲಿರ್ಧೀರೋ ಮಾಂ ಸಾಂಬಂ ಪರಮೇಶ್ವರಿ .. 15..

–

ರಾಜಾ -

ನಮಸ್ತೇ ಮಹಾದೇವ ವಿಶ್ವಧಿಕೇಶ ನಮಸ್ತೇ ಮಹೇಶಾನ ಲೋಕೇಶ ಶಂಭೋ .

ನಮಸ್ತೇ ಗಣಾಧೀಶ ವೃಂದಾರವಂದ್ಯ ನಮಸ್ತೇ ಹರಿಬ್ರಹ್ಮಮೃಗ್ಯಾಂಘ್ರಿಮೌಲೇ .. 16..
ನಮಸ್ತೇಮಹೋಕ್ಷೈಕವಾಹ ಪ್ರಪನ್ನಂ ಸದಾಽಪಾಂಗಸಂಗಾದ್ಯ ದೃಷ್ಟ್ಯಾದ್ಯ ತುಷ್ಟ್ಯಾ
. (ಸಂಗಾಚ್ಚಯಾಜಾದ್ಯ)
ನಮಸ್ತೇ ತ್ವಮೀಶಾನ ವಿಶ್ವೈಕವಂದ್ಯ ಕ್ಷಯಾರ್ತಿಂ ವಿನಾಶ್ಯಾಶು ಮಾಂ ತಾರಯಾದ್ಯ
.. 17..

ನಮಸ್ತೇ ಭಿಷಗ್ವರ್ಯ ಭೈಷಜ್ಯಚಿಂತಾಂ ವಹಸ್ವಾದ್ಯ ಮಾಮದ್ಯ ಯಕ್ಷ್ಮಾಘಯುಕ್ತಂ
.

ವಿಮುಕ್ತಂ ಕುರುಷ್ವಾದ್ಯ ಪಾಪೌಘಜಾಲೈರ್ನಮಸ್ತೇಽಸ್ತು ಶಂಭೋ ಪ್ರಸೀದ ಪ್ರಸೀದ
.. 18..

–

ಈಶ್ವರಃ -
ಇತಿ ಸಂಪ್ರಾರ್ಥಿತೋ ದೇವಃ ಸೋಮರಾಜ್ಞಾಥ ಸಂಸ್ತುತಃ .
ದಯಾರ್ದದೃಷ್ಟ್ಯಾ ತಂ ವೀಕ್ಷ್ಯ ಸಮಾಲಭ್ಯ ಚ ಪಾಣಿನಾ .. 19..

ಪುನಃ ಪುಷ್ಟಿಂ ತಸ್ಯ ಗಾತ್ರೇ ಅಮೃತೈಃ ಪೂರಯತ್ ತದಾ .

ತಮಾಹ ವಿನಯೋಪೇತಂ ಸೋಮಂ ಸಾಂಬಸ್ತದಾ ಮುದಾ .. 20..

–

..ಇತಿಶಿವರಹಸ್ಯಾಂತರ್ಗತೇ ಶಿವಗೌರೀಸಂವಾದೇಅತ್ರಿಪ್ರೋಕ್ತಸೋಮನಾಥಲಿಂಗಾರ್ಚನೋಪದೇಶಃ
..

- .. ಶ್ರೀಶಿವರಹಸ್ಯಂ .ಭರ್ಗಾಖ್ಯಃ ಪಂಚಮಾಂಶಃ .ಅಧ್ಯಾಯಃ 16. 26-45..
- .. shrIshivarahasyam . bhargAkhyaH panchamAMshaH . adhyAyaH 16. 26-45..

Notes:

Rishi Atri addresses the King Brhadbala, detailing to him the way of worshipping

Somanatha Jyotirlinga located in Saurashtra Shiva Kshetra, at the banks of River Payoshni.

The story of Chandra and Rohini is outlined, whereby Chandra is relieved of Daksha’s

curse by worshipping at Somanatha as guided by Rishi Atri.

The shlokas have been renumbered for readers’ convenience.

